
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“Коми Республикаса дінму да муниципалитеткостса тӧдчанлуна автомашина туйяслысь тыр-бурлун могмӧдӧм бӧрся дінмуын канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во моз тӧлысь 17 лунся 347 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. “Коми Республикаса дінму да муниципалитеткостса тӧдчанлуна автомашина туйяслысь тыр-бурлун могмӧдӧм бӧрся дінмуын канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во моз тӧлысь 17 лунся 347 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар 
2018 вося рака тӧлысь 1 лун 
114 №
Коми Республикаса Веськӧдлан котырлӧн
2018 во рака тӧлысь 1 лунся 114 №-а шуӧм дорӧ
СОДТӦД
“Коми Республикаса дінму да муниципалитеткостса тӧдчанлуна автомашина туйяслысь тыр-бурлун могмӧдӧм бӧрся дінмуын канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во моз тӧлысь 17 лунся 347 №-а шуӧмӧ пыртӧм 
ВЕЖСЬӦМЪЯС
“Коми Республикаса дінму да муниципалитеткостса тӧдчанлуна автомашина туйяслысь тыр-бурлун могмӧдӧм бӧрся дінмуын канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во моз тӧлысь 17 лунся 347 №-а шуӧмын:
Коми Республикаса дінму да муниципалитеткостса тӧдчанлуна автомашина туйяслысь тыр-бурлун могмӧдӧм бӧрся дінмуын канму дӧзьӧр збыльмӧдан пӧрадокын, мый вынсьӧдӧма шуӧмӧн (содтӧд):
1. 5 пункт гижны тадзи: 
“5. Канму дӧзьӧр збыльмӧдӧны:
1) юридическӧй кывкутысьяс, асшӧр уджалысьяс да граждана серти планӧвӧй да планысь ӧтдор прӧверкаяс котыртӧмӧн да нуӧдӧмӧн;
2) быть колана корӧмъяс торкалӧмысь видзӧм вылӧ веськӧдӧм мероприятиеяс котыртӧмӧн да нуӧдӧмӧн;
3) юридическӧй кывкутысьяскӧд, асшӧр уджалысьяскӧд, гражданакӧд йитчытӧг контроль серти мероприятиеяс котыртӧмӧн да нуӧдӧмӧн;
4)  быть колана корӧмъяс серти эрдӧдӧм торкалӧмъяс дугӧдӧм да (либӧ) налысь колясъяс бырӧдӧм серти Россия Федерацияса оланпастэчасӧн урчитӧм мераяс примитӧмӧн.”.
2. 6.3 пункт гижны тадзи: 
“6.3. Граждана серти планысь ӧтдор прӧверка нуӧдӧм вылӧ подувъясӧн лоӧны:
1) гражданинӧн быть колана корӧмъяс серти эрдӧдӧм торкалӧмъяс бырӧдӧм йылысь водзджык сетӧм предписание збыльмӧдан кадколаст кольӧм;
2) Службаса юрнуӧдысьлӧн (юрнуӧдысьӧс вежысьлӧн) распоряжение, кутшӧмӧс йӧзӧдӧма Россия Федерацияса Президентлӧн, Россия Федерацияса Веськӧдлан котырлӧн тшӧктӧмъяс серти да прокуратура органъясӧ воӧм материалъяс да шыӧдчӧмъяс серти оланпасъяс збыльмӧдӧм бӧрся дӧзьӧр серти планысь ӧтдор прӧверка нуӧдӧм йылысь прокурорлӧн корӧм подув вылын;
3) Службаӧ гражданалӧн, сы лыдын асшӧр уджалысьяслӧн, юридическӧй кывкутысьяслӧн, шыӧдчӧмъяс да заявлениеяс, канму власьт органъяссянь, меставывса асвеськӧдлан органъяссянь, йӧзӧс юӧртан средствоясысь юӧр воӧм сы йылысь, мый :
а) вермас лоны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерациялӧн музей фондӧ, Россия Федерацияса архив фондлӧн торйӧн дона, сы лыдын паныдасьлывтӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотека фондӧ, канмулӧн безопасносьтлы, а сідзжӧ вермасны артмыны вӧр-ва да техногеннӧй сяма виччысьтӧмторъяс;
б) вӧчӧма лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерациялӧн музей фондӧ, Россия Федерацияса архив фондлӧн торйӧн дона, сы лыдын паныдасьлывтӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотека фондӧ, канмулӧн безопасносьтлы, а сідзжӧ артмисны вӧр-ва да техногеннӧй сяма виччысьтӧмторъяс.”.
3. 9 пункт гижны тадзи:
“9. Службаса чина йӧз канму дӧзьӧр серти мероприятиеяс нуӧдӧм могысь:
1) вермӧны:
а) нуӧдны прӧверкаяс Службалӧн компетенцияын:
б) босьтны юридическӧй кывкутысьяслысь, асшӧр уджалысьяслысь, гражданаслысь прӧверка нуӧдігӧн видлавны колана документъяс да материалъяс прӧверитны колана юалӧмъяс серти, а сідзжӧ устнӧй да гижӧда гӧгӧрвоӧдӧмъяс;
в) лӧсьӧдны административнӧй торкалӧмъяс йылысь сёрнигижӧдъяс, кутшӧмъясӧс урчитӧма Административнӧй инӧд торкалӧмъяс йылысь Россия Федерацияса кодекслӧн 19.4 статьяса 1 юкӧнӧн, 19.4.1 статьяса 1 юкӧнӧн, 19.5 статьяса 1 юкӧнӧн, 19.7 статьяӧн;
2) налы быть колӧ:
а)  ас кадӧ да тырвыйӧ пӧртны олӧмӧ Россия Федерацияса оланпастэчас серти сетӧм быть колана корӧмъяс торкалӧмъясысь ӧлӧдан, найӧс эрдӧдан да дугӧдан уджмогъяс;
б) кутчысьны Россия Федерацияса оланпастэчасӧ, юридическӧй кывкутысьлӧн, асшӧр уджалысьлӧн да гражданинлӧн, кодъяс серти нуӧдӧны прӧверкасӧ, инӧдъясӧ да оланпас серти интересъясӧ;
в) нуӧдны прӧверка Службаса юрнуӧдысьлӧн (юрнуӧдысьӧс вежысьлӧн)  сійӧс нуӧдӧм йылысь распоряжение подув вылын сылӧн мог серти;
г) нуӧдны прӧверка сӧмын служебнӧй кывкутана могъяс збыльмӧдігӧн, ветлӧмӧн прӧверка – сӧмын служебнӧй эскӧданпасъяс, Службаса юрнуӧдысьлысь (юрнуӧдысьӧс вежысьлысь)  распоряжение копияяс да “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 10 статьяса 5 юкӧнӧн урчитӧм случайын, - прӧверитан юридическӧй кывкутысьясӧн, асшӧр уджалысьясӧн уджсӧ збыльмӧдан места серти прӧверка нуӧдӧмсӧ прокуратура органкӧд сӧгласуйтӧм йылысь документ копияяс петкӧдлӧмӧн;
д) оз ков вӧчны мытшӧдъяс юрнуӧдысьлы, мӧд чина мортлы либӧ юридическӧй кывкутысьӧс уполномочитӧм петкӧдлысьлы, асшӧр уджалысьлы, гражданинлы, найӧс уполномочитӧм петкӧдлысьяслы лоны прӧверка нуӧдігӧн да сетны прӧвеританторкӧд йитчӧм юалӧмъяс серти гӧгӧрвоӧдӧмъяс;
е) сетны юрнуӧдысьлы, мӧд чина мортлы либӧ юридическӧй кывкутысьӧс уполномочитӧм петкӧдлысьлы, асшӧр уджалысьлы, гражданинлы, найӧс уполномочитӧм петкӧдлысьяслы, кодъяс вӧліны прӧверка нуӧдігӧн, прӧвеританторкӧд йитчӧм юӧр да документъяс;
ж) тӧдмӧдны  юрнуӧдысьӧс, мӧд чина мортӧс либӧ юридическӧй кывкутысьӧс уполномочитӧм петкӧдлысьӧс, асшӧр уджалысьӧс, гражданинӧс, найӧс уполномочитӧм петкӧдлысьясӧс прӧверка бӧртасъясӧн;
з) тӧдмӧдны  юрнуӧдысьӧс, мӧд чина мортӧс либӧ юридическӧй кывкутысьӧс уполномочитӧм петкӧдлысьӧс, асшӧр уджалысьӧс, гражданинӧс, найӧс уполномочитӧм петкӧдлысьясӧс документъясӧн да (либӧ) юӧрӧн, кутшӧмъясӧс босьтісны ведомствокостса юӧрӧн йитчӧм серти;
и) эрдӧдӧм збыль торкалӧмъяс серти примитан мераяс урчитігӧн тӧд вылын кутны, лӧсялӧны-ӧ индӧм мераясыс торкалӧмъяслӧн сьӧкыдлунлы, йӧзлӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлывтӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотека фондӧ, канмулӧн безопасносьтлы, вӧр-ва да техногеннӧй сяма виччысьтӧмторъяс артмӧмлы налӧн лоны вермана опасносьтлы, а сідзжӧ оз позь лэдзны гражданалысь, сы лыдын асшӧр уджалысьяслысь, юридическӧй кывкутысьяслысь, инӧдъяс да оланпас серти интересъяс подулавтӧг дзескӧдӧмсӧ;
к) эскӧдны ас вӧчӧмторъяслысь подулалӧмсӧ юридическӧй кывкутысьясӧн, асшӧр уджалысьясӧн, гражданаӧн Россия Федерацияса оланпастэчасӧн урчитӧм пӧрадокын  найӧс обжалуйтӧм дырйи;
л) кутчысьны “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпасӧн урчитӧм прӧверка нуӧдан кадколастъясӧ;
м) корны  ведомствокостса юӧрӧн йитчӧм серти документъяс да (либӧ) юӧр, кутшӧмъясӧс пыртӧма Россия Федерацияса Веськӧдлан котырлӧн 2016 во косму тӧлысь 19 лунся 724-р №-а распоряжениеӧн вынсьӧдӧм лыддьӧгӧ, мукӧд канму органсянь, меставывса асвеськӧдлан органсянь либӧ канму органъяслӧн либӧ меставывса асвеськӧдлан органъяслӧн ведомствоувса организацияяссянь, кодъяс веськӧдлӧны индӧм документъясӧн да (либӧ) юӧрӧн;
н) оз ков корны юридическӧй кывкутысьлысь, асшӧр уджалысьлысь, гражданинлысь документъяс да мукӧд тӧдмӧг, кутшӧмъясӧс сетӧмсӧ абу урчитӧма Россия Федерацияса оланпастэчасӧн, а сідзжӧ документъяс да (либӧ) юӧр,  разрешительнӧй документъяс пыртӧмӧн, кутшӧмъясӧн веськӧдлӧны мукӧд канму орган, меставывса асвеськӧдлан органъяс либӧ канму органъяслӧн либӧ меставывса асвеськӧдлан органъяслӧн ведомствоувса организацияяс, кодъясӧс пыртӧма Россия Федерацияса Веськӧдлан котырлӧн 2016 во косму тӧлысь 19 лунся 724-р №-а распоряжениеӧн вынсьӧдӧм лыддьӧгӧ;
о) прӧверка нуӧдны заводиттӧдз юрнуӧдысьлӧн, мӧд чина мортлӧн либӧ юридическӧй кывкутысьӧс уполномочитӧм петкӧдлысьлӧн, асшӧр уджалысьлӧн, гражданинлӧн, найӧс уполномочитӧм петкӧдлысьяслӧн корӧм серти тӧдмӧдны вылынджык индӧм йӧзӧс административнӧй уджаланартлӧн положениеясӧн, мый серти нуӧдӧны прӧверкасӧ;
п) гижны нуӧдӧм прӧверка йылысь прӧверкаяслӧн учёт нуӧдан журналын сэк, кор сійӧ эм юридическӧй кывкутысьлӧн, асшӧр уджалысьлӧн;
р) сэк, кор прӧверка нуӧдігӧн эрдӧдӧны юридическӧй кывкутысьӧн, асшӧр уджалысьӧн, гражданинӧн быть колана корӧмъяс серти торкалӧмъяс,  сетны юридическӧй кывкутысьлы, асшӧр уджалысьлы, гражданинлы эрдӧдӧм торкалӧмъяс бырӧдӧм йылысь, найӧс бырӧдан кадколастъяс индӧмӧн да (либӧ) йӧзлӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлывтӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотека фондӧ, канму безопасносьтлы, торъя йӧзлӧн да юридическӧй кывкутысьяслӧн эмбурлы, канму либӧ муниципальнӧй эмбурлы лёктор вӧчӧмысь видзчысьӧм, вӧр-ва да техногеннӧй сяма виччысьтӧмторъясысь ӧлӧдӧм серти мероприятиеяс, а сідзжӧ федеральнӧй оланпасъясӧн урчитӧм мукӧд мероприятие нуӧдӧм йылысь предписание;
с) примитны эрдӧдӧм торкалӧмъяс бырӧдӧм бӧрся контроль, наысь ӧлӧдӧм серти, гражданалӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлывтӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотека фондӧ, лоны вермана лёктор вӧчӧмысь видзчысьӧм серти, канмулысь безопасносьт могмӧдӧм, вӧр-ва да техногеннӧй сяма виччысьтӧмторъяс артмӧмысь ӧлӧдӧм серти мераяс, а сідзжӧ йӧзӧс кывкутӧмӧ кыскӧм серти мераяс, кодъяс лэдзисны эрдӧдӧм торкалӧмъяссӧ;
т) сэк, кор прӧверка нуӧдігӧн казялӧма, мый юридическӧй кывкутысьлӧн, сылӧн филиаллӧн, петкӧдланінлӧн, тэчас юкӧдувлӧн, асшӧр уджалысьлӧн, гражданинлӧн уджыс, зданиеяс, стрӧйбаяс, сооружениеяс, жыръяс, оборудование, татшӧмсяма объектъяс, транспорт средствояс наӧн уджӧдӧмыс, наӧн вӧчан да вузалан вузӧсыс (вӧчӧм уджъясыс, сетӧм услугаясыс) вермӧны веськыда вӧчны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлывтӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотека фондӧ, канмулӧн безопасносьтлы, артмӧдны вӧр-ва да техногеннӧй сяма виччысьтӧмторъяс либӧ татшӧм лёкторсӧ вӧчӧма нин, колӧ дзик пыр примитны мераяс, медым видзчысьны лёктор вӧчӧмысь либӧ дугӧдны сійӧс вӧчӧмысь, юридическӧй кывкутысьлысь, сылӧн филиаллысь, петкӧдланінлысь, тэчас юкӧдувлысь, асшӧр уджалысьлысь уджсӧ недыр кад кежлӧ дугӧдлӧм выйӧдз Административнӧй инӧд торкалӧмъяс йылысь Россия Федерацияса Кодексӧн урчитӧм пӧрадокын, вузалӧмысь прӧдукция босьтӧм выйӧдз, кутшӧм вермӧ вӧчны лёктор гражданалӧн олӧмлы, дзоньвидзалунлы да гӧгӧртаслы, да быдсикас лӧсялана ногӧн тӧдмӧдны гражданаӧс, а сідзжӧ мукӧд юридическӧй кывкутысьӧс, асшӧр уджалысьӧс лёктор вӧчан грӧз йылысь да сыысь видзчысян ногъяс йылысь юӧрӧн.”.
4. 10 пунктса мӧд абзац киритны. 

